
Na osnovu člana 69. stav (2) tačka d), člana 70. Zakona o javnim nabavkama Bosne i Hercegovine 
(„Službeni glasnik BiH“, broj: 39/14), člana 21. Statuta JU Službe za zapošljavanje TK,                      
broj: 01/1-1-45/2-17-1 od 26.09.2017. godine, broj: 01/1-1-45/2-17-1/19 od 19.08.2019. godine i                    
broj: 01-02-541/P-5/19-4 od 21.01.2020. godine, direktor donosi: 
 
 

O D L U K U 
o poništenju postupka javne nabavke 

 
 

Član 1. 
 

Poništava se postupak javne nabavke usluge tehničke zaštite ljudi i imovine obzirom da nijedna od 
primljenih ponuda nije prihvatljiva. 
 

Član 2. 
 

Predmetni postupak javne nabavke poništava se u skladu sa članom 69. stav 2. tačka d) Zakona o 
javnim nabavkama Bosne i Hercegovine. 
 

Član 3. 
 

Ova Odluka objavit će se na web stranici JU Služba za zapošljavanje Tuzlanskog kantona – 
www.szztk.ba i biti poslana ponuđačima. 
 

O b r a z l o ž e nj e 
 

Postupak javne nabavke usluge tehničke zaštite ljudi i imovine, pokrenut je Odlukom o pokretanju 
postupka, broj: 01-11-4-313/21 od 08.04.2021. godine. 
Postupak predmetne javne nabavke proveden je u skladu sa Pravilnikom o postupku dodjele 
ugovora o uslugama iz Aneksa II dio B pod kategorijom 7. 
Procijenjena vrijednost predmetne javne nabavke  iznosi 5.982,91 KM bez PDV-a. 
Javni poziv, broj: 01-11-4-313-1/21, objavljen je na web stranici dana 11.05.2021. godine i poslat na 
tri adrese. 
Javno otvaranje ponuda bilo je predviđeno za 28.05.2021. godine u 11:30 h. 
Prilikom otvaranja ponuda Komisija za javne nabavke je utvrdila da je dostavljena samo jedna 
ponuda i to ponuđača Agencija za zaštitu ljudi i imovine „BH Sigurnost“ doo Tuzla, a što 
konstatovano Zapisnikom o otvaranju ponuda broj: 01-11-4-313-3/21 od 28.05.2021. godine. 
Dana 28.05.2021. godine Komisija je izvršila pregled i ocjenu ponuda, kada je Zapisnikom o 
pregledu i ocjeni ponuda broj: 01-11-4-313-4/21 konstatovala da, ponuda ponuđača Agencija za 
zaštitu ljudi i imovine „BH Sigurnost“ doo Tuzla ne ispunjava sve uslove tražene Javnim pozivom. 
Naime, tačkom 2.1. Javnog poziva predviđeno je da usluge tehničke zaštite ljudi i imovine, 
između ostalog podrazumijevaju i usluge interventne ekipe u slučaju signala provale ili požara. 

http://www.szztk.ba/


Tačkom 2.4. Javnog poziva propisano je da u slučaju postojanja podugovaranja, podugovarač mora 
ispunjavati uslove koji se odnose na tehničku i profesionalnu osposobljenost za obavljanje poslova 
tehničke zaštite, definisane tačkom 3.4.2. pod b) i d).  
Naime, riječ je o dostavi certifikata izdatih od stane Federalnog ministarstva unutrašnjih poslova za 
zaposlenike ponuđača koji će biti angažovani na poslovima tehničke zaštite objekta Službe i za 
odgovorno lice ponuđača. (3.4.2. b) te rješenja Federalnog ili kantonalnog ministarstva unutrašnjih 
poslova kojim se daje saglasnost anenciji za zaštitiu ljudi i imovine za obavljanje poslova tehničke 
zaštite, kao i rješenja Federalnog ili kantonalnog ministarstva unutrašnjih poslova kojim se daje 
saglasnost podružnici agencije (ako postoji podružnica) za zaštitu ljudi i imovine i obavljanja 
tehničke zaštite.  
Ponuđač je u izjavi o podugovaranju istaknuo da planira angažovati podugovarača Securitas doo 
Sarajevo, na poslovima angažovanja interventnih ekipa.  
Obzirom na činjenicu, da je već pomenutom tačkom 2.1. propisano da su poslovi angažovanja 
interventnih ekipa uključeni u poslove tehničke zaštite ljudi i imovine, a u vezi sa tačkom 2.4. 
Javnog poziva, ponuđač je bio obavezan u okviru svoje ponude i za podugovarača dostaviti dokaze 
zahtjevane tačkom 3.4.2. pod b) i d) Javnog poziva.  
Uzimajući u obzir činjenicu da je Komisija za javne nabavke utvrdila da ponuđač nije dostavio 
navedene dokaze za podugovarača, ista je konstatovala da ponuda ponuđača Agencija za zaštitu 
ljudi i imovine „BH Sigurnost“ doo Tuzla ne isunjava sve uslove tražene Javnim pozivom i kao 
takva je neprihvatljiva za ugovorni organ. 
Obzirom na navedeno, Komisija je predložila da se poništi predmetni postupak javne nabavke.  
Zapisnik o pregledu i ocjeni ponuda zajedno sa Izvještajem o radu Komisije za javne nabavke, 
dostavljen je direktoru na uvid. 
Prilikom donošenja ove Odluke, direktor nije našao nepravilnosti u radu Komisije, koje bi eventualno 
bili razlog  za neprihvatanje Izvještaja Komisije. 
Direktor je utvrdio da je postupak u svemu proveden u skladu sa Zakonom i podzakonsim aktima. 
Obzirom na navedeno, u skladu sa članom 69. stav 2) tačka d) odlučeno je kao u članu 1. ove 
Odluke. 
 
Uputstvo o pravnom lijeku:  
Ukoliko ponuđači smatraju da je Ugovorni organ u toku postupka izvršio povrede Zakona ili 
podzakonskih akata ima pravo da pokrene žalbeni postupak u roku od 10 dana od dana prijema ove 
Odluke. 
U skladu sa članom 99. Zakona žalba se podnosi u pisanoj formi u dovoljnom broju primjeraka, a 
koji ne može biti manji od tri, kako bi mogla biti uručena izabranom ponuđaču i drugim strankama u 
postupku.  
 
 
 
Dostaviti: 
 

1. Agencija za zaštitu ljudi i imovine „BH Sigurnost“ doo Tuzla 
2. Odjeljenje za pravne i opće poslove 
3. Sektor za finansije i računovodstvo 
4.  a/a  

 
 
 
Pripremila: 
mr.iur.Ahmetović Berisa, bachelor prava 
Stručni saradnik za javne nabavke, opće i pravne poslove 

 
                                                                                                                  D I R E K T O R 
 
                                                                                                    Edina Isaković, prof.informatike 


